
МОТР «ЕРТІС ОРМАНЫ» ӨРТТЕНДЕРГЕГІ  ЕКПЕЛЕРДІҢ
БЕЙІМДЕЛУІ МЕН ТАБИҒИ ЖАНАРУЫ

Жакупова Д.Т.

ММ МОТР « Ертіс орманы»-нда  соңғы 10 жылғы мәліметтерге сүйенсек
екпелерді отырғызу мен  табиғи жаңару дәрежесі айтарлықтай көтерілді.
Мысалға, 2013 жылғы жаз айларында болған зерттеу нәтижелерінде келесі
ақпарат көрсетілген:  Сынақ алаңы Шалдай орманшылығында 30, 64,66,103
орамдарында жүргізілген. Екпелер 1997 өрттеңдерде жүргізілді. Аудандарда
көктерек ағашының табиғи жолмен калыптасуы байқалады, 1,5,10 жылдық
екпелер механикалық жолмен отырғызылды. Екпелер жүргізілген орындағы
топырақ құрғақ, қара шірік аз мөлшерлі, топырақ жамылғысы түзу емес.
Отырғызу сұлбасы 1,5х0,7 м. Тірі топырақ жамылғысы көбінесе қияқ пен селеу
кездеседі. Зерттеу барысындағы қарағай екпелері  65%,  соның ішінде
бейімделмеген 15%, нашар бейімделген 14%, өлген екпелер 16%-ды құрайды.
Өрттеңдерде тазарту жұмыстар жүргізілмеген.  Зерттеулер қорытындысынае
келесі мәліметтер алуға болады.

Кесте-1  ММ МОТР «Ертiс орманы»
2003 - 2012 жылдар аралығындағы орман екпелерінің бейімделу кестесі

Жылдар Бейімделуі, % Отырғызу ауданы,га
2003 50,1% 800 га
2004 48,8% 602 га
2005 56,6% 1040 га
2006 54,7% 1040 га
2007 53,5% 2228 г
2008 44,8% 2232 га
2009 68,2% 2223 га
2010 46,6% 1552 га
2011 54,1% 2129 га
2012 40% 2348 га

Диаграмма 1.       2003-2012 жыл аралығындағы ММ МОТР «Ертіс орманы»
бойынша тұқымдарды дайындаудың салыстырмалы сараптамасы

Қорытындылай келе, екпелер мен табиғи жаңарған ағаштар жаңа
ұсыныстарды қажет етеді.

Орманның қалпына келу үдерісі өте ұзақ уақытқа созылады, сондай- ақ
орманның қалпына келуіне сыртқы және ішкі факторлар әсер етеді.



Топырақтың шалғындануы орташа. 1997-1998 жылғы өрттерді аса атап
кеткен жөн, себебі сол өрт салдарынан Шалдай филиалында тұқымды
ағаштардың жануынан табиғи жаңару үдерісі біршама баяуланды, топырақтың
жамылғысы  нашар жағдайда. 10 жыл ішіндегі өрт қалдықтары жиналмаған.
Өрттен де кейбір жерлерде тұқымды ағаштар аз мөлшерде сақталған немесе жоқ.

Резерват тарапындағы орманды қалпына келтіру жұмыстарын
қарастыратын болсақ, соңғы 10 жыл ішіндегі  екпелердің бейімделуі – 41,38%
құрады.  Табиғи жанару 39,1%.Зерттеу барысында  орманды қалпына келтіру
жұмыстарына кері әсер ететін біршама жайттар анықталды:

1. Тұқым қоры жетіспеуі, тұқым сапасының нашар болуы
2. Тұқымбақтағы отырғызу материалдары әлсіз болуы
3. Табиғи – климаттық жағдайлар, ылғалдың жетіспеуі
4. Табиғи жаңаруға тұқымның аз болуы
5. Орман ішінде күтіп кесу жұмыстарының аз болуы
6. Өрт болған жердегі тазарту жұмыстарының орынды

болмауынан, жаңа отырғызылған екпелерге зиянкестер мен ауруларға
шалдығу қауіпі

7. Топырақ жамылғысының шалғындануы, ластануы
8. Тұқымбақтардың пайдалы ауданның жері азаюы, жаңа

салынған тұқымбақта пайдадан гөрі, шығындар көбірек болып тұр
9. Тамшылы түрде суарылатын екпелер үміттерді ақтамайды,

себебі құбырлардың сапасы нашар болып, әрбір жерден тесіліп,
топырақты ойып, оның сапасын төмендетеді,

2011-2013 жыл мәліметтеріне сүйенетін болсақ, тұқым дайындау, өрт саны,
екпелердің бейімделу саны айтарлықтай өскен, оны келесі диаграммалардан
көруге болады.

Осы зерттеулер көмегімен екпелер отырғызу мен орманға дер кезінде
көмек көрсету, алдын - ала өрттен, зиянкестерден, аурудан қорғау шараларының
маңызы өте зор екені баріне мәлім, бірақ қазіргі таңдағы экологияның,
адамдардың табиғатқа деген көзқарасы оңтайлы деуге келмес. Сондықтан
замаанға сай табиғат қорғау амалдары мен әдңстерін қарастырған жөн. Мысалға
МОТР « Семей орманы» -нда климаттың аяусыз ыстық болуына, ылғалдың
жетіспеуіне байланысты «Акводоз»  гелін қолдану, бұл гел арқылы табиғат
апаттарынан болған зардаптарды тез арада қалпына келтіру пайызы өте
жоғарылаған. Дүниежүзінің ғалымдары әсіресі биотехнологтар мамандары
зертханалық жағдайда орман өсірумен айналысуда. Осындай зерттеулер адам
баласына тек табиғат зардабынан болған әсерлерден ғана құтылу жолы емес, ол
ең үлкен қылмыскер адамзаттың немқұрайлы қарым – қатынасынан құтылудың
бірден-бір амалы. Ғалымдардың ойлап тапқан орманды қалпына келтіру
амалдары 100% сапалы деуге келмес, бірақ осындай зерттеулер мен шешімдер
арқылы табиғат анамызды қорғау көзі табылады. Оны келер ұрпаққа сақтаудың
амалдары мен шешімдері көрінсе, онда неге оларды қолданбасқа? Неге ғылыми
прогресс жасамасқа...

